
	
		
		
		
			
				
					
					
    



					
		
				
					

					Pendhapa
				
			
	
				
					

					Sembarang
				
			


		
				
					

					Mlebu log
				
			


		
				
					

					Setèlan
				
			


		
				
					

					Urun
				
			


		
				
					
					Bab Wikisumber
				
			
	
				
					
					Sélakan
				
			





					
				
				
					
						[image: Wikisumber]


						
					
				

					
				
					
					
				

				
	    
Golèk
	


		
					
				
			

		
		
			
			

			

			
			
				
					Kaca:Kajawen 05 1928-01-18.pdf/7

					

				

				
		
				
				    
Basa
				
		
	
				
				    
Awasi
				
		
	
				
				    
Besut
				
		




				

			

			
				Kaca iki durung katitiwaca
ꦮꦶꦱꦩ꧀ꦥꦸꦤ꧀ꦱꦼꦥꦸꦃꦭꦗꦼꦁꦔꦸꦤ꧀ꦢꦸꦂꦫꦶ꧉ꦤꦔꦶꦁꦧꦺꦴꦠꦼꦤ꧀ꦏꦶꦫꦁꦠꦶꦪꦁꦲꦶꦁꦏꦁꦱꦩ꧀ꦥꦸꦤ꧀ꦱꦼꦥꦸꦃꦠꦏ꧀ꦱꦶꦃꦤꦶꦤ꧀ꦢꦏ꧀ꦏꦏꦼꦤ꧀ꦲꦼꦤ꧀ꦢꦼꦩ꧀ꦮꦲꦸ꧈ꦤꦩꦸꦁꦏꦼꦩꦮꦺꦴꦤ꧀ꦲꦁꦒꦺꦤ꧀ꦤꦶꦥꦸꦤ꧀ꦢꦩꦼꦭ꧀ꦱꦱꦧ꧀ꦠꦠꦏꦿꦩꦏꦛꦃ꧉ꦢꦢꦺꦴꦱ꧀ꦕꦼꦏꦏ꧀ꦏꦶꦥꦸꦤ꧀ꦲꦶꦕꦭ꧀ꦭꦶꦁꦲꦼꦤ꧀ꦢꦼꦩ꧀ꦮꦲꦸꦤꦩꦸꦁꦮꦺꦴꦤ꧀ꦠꦼꦤ꧀ꦏꦼꦚ꧀ꦕꦼꦁꦔꦶꦁꦩꦤꦃ꧉

꧋ꦲꦺꦤ꧀ꦢꦼꦩ꧀ꦩꦶꦁꦩꦭꦶꦁ꧉ꦥꦸꦤꦶꦏꦱꦗꦠꦺꦴꦱ꧀ꦱꦶꦥꦸꦤ꧀ꦲꦤꦺꦃ꧈ꦥꦸꦤ꧀ꦢꦶꦮꦺꦴꦤ꧀ꦠꦼꦤ꧀ꦩꦭꦶꦁꦲꦔꦼꦤ꧀ꦢꦼꦩ꧀ꦩꦶ꧈ꦱꦧꦼꦤ꧀ꦩꦭꦶꦁꦲꦶꦁꦒꦶꦃꦲꦮꦺꦴꦤ꧀꧉ꦥꦸꦤꦶꦏꦥꦚ꧀ꦕꦺꦤ꧀ꦚꦠ꧈ꦱꦧꦼꦤ꧀ꦠꦶꦪꦁꦱꦩ꧀ꦥꦸꦤ꧀ꦩꦱ꧀ꦠꦤ꧀ꦤꦶꦩꦏꦠꦼꦤ꧀꧉ꦤꦔꦶꦁꦥꦿꦪꦺꦴꦒꦶꦔꦺꦔꦼꦠ꧀ꦠꦤ꧈ꦱꦪꦼꦏ꧀ꦠꦺꦴꦱ꧀ꦱꦶꦥꦸꦤ꧀ꦲꦶꦁꦏꦁꦤꦩꦥꦤ꧀ꦢꦸꦁꦥꦸꦤꦶꦏꦠꦶꦤ꧀ꦢꦏ꧀ꦥꦫꦕꦶꦢꦿ꧈ꦢꦢꦺꦴꦱ꧀ꦱꦩꦸꦏꦮꦶꦱ꧀ꦠꦶꦤ꧀ꦢꦏ꧀ꦕꦶꦢꦿꦥꦸꦤꦶꦏꦲꦶꦁꦒꦶꦃꦧꦺꦴꦠꦼꦤ꧀ꦱꦲꦼ꧈ꦩꦶꦭꦱꦤꦢꦾꦤ꧀ꦧꦺꦴꦠꦼꦤ꧀ꦢꦶꦥꦸꦤ꧀ꦮꦱ꧀ꦠꦤ꧀ꦤꦶ꧈ꦏꦢꦺꦴꦱ꧀ꦠꦶꦪꦁꦱꦩ꧀ꦥꦸꦤ꧀ꦱꦸꦩꦼꦉꦥ꧀ꦥꦶꦪꦩ꧀ꦧꦏ꧀ꦝꦠꦼꦁꦲꦶꦁꦏꦁꦢꦶꦥꦸꦤ꧀ꦮꦱ꧀ꦠꦤ꧀ꦤꦶꦥꦫꦕꦶꦢꦿ꧈ꦭꦤ꧀ꦠꦶꦤ꧀ꦢꦏ꧀ꦮꦲꦸꦩꦤꦮꦶꦢꦢꦺꦴꦱ꧀ꦥꦏꦸꦭꦶꦤꦤ꧀꧈ꦠꦼꦒꦼꦱ꧀ꦱꦶꦥꦸꦤ꧀ꦲꦶꦁꦒꦶꦃꦢꦢꦺꦴꦱ꧀ꦲꦼꦤ꧀ꦢꦼꦩ꧀꧈ꦩꦶꦭꦥꦿꦪꦺꦴꦒꦶꦢꦶꦥꦸꦤ꧀ꦲꦠꦺꦴꦱ꧀ꦲꦠꦺꦴꦱ꧀꧉

꧋ꦱꦪꦼꦏ꧀ꦠꦺꦴꦱ꧀ꦱꦶꦥꦸꦤ꧀ꦲꦼꦤ꧀ꦢꦼꦩ꧀ꦱꦢꦪꦮꦲꦸꦤꦩꦲꦼꦤ꧀ꦢꦼꦩ꧀ꦲꦶꦁꦏꦁꦠꦏ꧀ꦱꦶꦃꦏꦱꦠ꧀ꦩꦠ꧈ꦥꦸꦤꦶꦏꦒꦼꦤꦃꦥꦶꦤꦁꦒꦶꦃꦢꦸꦩꦸꦏꦤꦶꦥꦸꦤ꧀ꦲꦶꦁꦏꦁꦢꦢꦺꦴꦱ꧀ꦗꦭꦫꦤ꧀ꦤꦶꦁꦲꦼꦤ꧀ꦢꦼꦩ꧀ꦩꦶꦥꦸꦤ꧀꧈ꦠꦏ꧀ꦱꦶꦃꦒꦩ꧀ꦥꦶꦭ꧀ꦲꦁꦒꦺꦤ꧀ꦤꦶꦥꦸꦤ꧀ꦢꦩꦼꦭ꧀ꦱꦫꦤꦲꦶꦁꦏꦁꦏꦁꦒꦼꦥꦤꦸꦭꦏ꧀ꦏꦶꦥꦸꦤ꧀꧈ꦱꦤꦢꦾꦤ꧀ꦧꦺꦴꦠꦼꦤ꧀ꦠꦸꦩꦩ꧈ꦤꦔꦶꦁꦩꦼꦏ꧀ꦱꦱꦒꦼꦢ꧀ꦔꦼꦕꦏ꧀ꦲꦏꦼꦤ꧀꧉

꧋ꦱꦥꦸꦤꦶꦏꦮꦺꦴꦤ꧀ꦠꦼꦤ꧀ꦲꦼꦤ꧀ꦢꦼꦩ꧀ꦩꦭꦶꦃ꧈ꦲꦶꦁꦒꦶꦃꦥꦸꦤꦶꦏꦲꦼꦤ꧀ꦢꦼꦩ꧀ꦩꦶꦁ꧇ ꦏꦢꦿꦗꦠ꧀ꦠꦤ꧀꧈ꦏꦱꦸꦒꦶꦃꦲꦤ꧀꧈ꦠꦸꦮꦶꦤ꧀ꦏꦮꦶꦧꦮꦤ꧀꧉ꦲꦺꦤ꧀ꦢꦼꦩ꧀ꦠꦶꦒꦁꦥꦿꦏꦮꦶꦱ꧀ꦮꦲꦸꦲꦔꦺꦭ꧀ꦱꦔꦼꦠ꧀ꦢꦸꦩꦸꦏ꧀ꦢꦸꦩꦸꦏ꧀ꦏꦤ꧀ꦤꦶꦥꦸꦤ꧀꧈ꦤꦔꦶꦁꦲꦶꦁꦏꦁꦔ꧀ꦭꦩ꧀ꦥꦃꦲꦶꦲꦔ꧀ꦒ꧀ꦭꦼꦊꦁꦩꦼꦤ꧀ꦢꦼꦩ꧀ꦲꦗꦼꦒ꧀ꦲꦗꦼꦒ꧀ꦒꦤ꧀꧉ꦢꦺꦤꦺꦲꦶꦕꦭ꧀ꦭꦶꦁꦲꦼꦤ꧀ꦢꦼꦩ꧀ꦩꦶꦥꦸꦤ꧀ꦮꦲꦸꦤꦩꦸꦁꦩꦤꦮꦶꦠꦶꦪꦁꦔꦶꦥꦸꦤ꧀ꦱꦩ꧀ꦥꦸꦤ꧀ꦏꦺꦴꦚ꧀ꦕꦠ꧀ꦠꦤ꧀ꦲꦶꦁꦧꦧ꧀ꦠꦶꦒꦁꦥꦿꦏꦮꦶꦱ꧀ꦮꦲꦸ꧉ꦮꦺꦴꦤ꧀ꦠꦼꦤ꧀ꦤꦶꦥꦸꦤ꧀ꦲꦔꦺꦭ꧀ꦲꦶꦕꦭ꧀ꦭꦶꦥꦸꦤ꧀꧈ꦲꦮꦶꦠ꧀ꦱꦗꦠꦺꦴꦱ꧀ꦱꦶꦥꦸꦤ꧀ꦲꦶꦁꦏꦁꦏꦠꦩꦤ꧀ꦲꦶꦁꦲꦼꦤ꧀ꦢꦼꦩ꧀ꦔꦏꦭ꧀ꦧꦸꦢꦶꦤꦶꦥꦸꦤ꧀꧈ꦩꦶꦭꦲꦶꦁꦏꦁꦔ꧀ꦭꦩ꧀ꦥꦃꦲꦶꦲꦶꦁꦒꦶꦃꦧꦺꦴꦠꦼꦤ꧀ꦔꦿꦸꦩꦲꦺꦴꦱ꧀ꦱꦶ꧈ꦕꦼꦛꦤꦶꦥꦸꦤ꧀ꦤꦩꦸꦁꦱꦏꦶꦁꦥꦚꦮꦁꦔꦶꦁꦭꦶꦪꦤ꧀꧉

꧋ꦲꦶꦁꦔꦗꦼꦁꦱꦩ꧀ꦥꦸꦤ꧀ꦏꦕꦫꦶꦪꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦔꦽꦏ꧀ꦱꦏꦱꦫꦱ꧀ꦱꦤ꧀ꦥꦸꦤꦶꦏꦲꦸꦒꦶꦲꦠꦼꦒꦼꦱ꧀ꦔꦽꦏ꧀ꦱꦗꦶꦮ꧈ꦢꦢꦺꦴꦱ꧀ꦮꦗꦶꦧ꧀ꦫꦶꦤꦼꦏ꧀ꦱꦱꦔꦼꦠ꧀꧉꧋ꦲꦶꦁꦮꦸꦱꦤꦱꦏꦛꦃꦲꦶꦁꦲꦼꦤ꧀ꦢꦼꦩ꧀ꦮꦲꦸꦥꦶꦤꦸꦗꦶꦩꦸꦫꦶꦃꦲꦤꦼꦧꦶꦃꦲꦶꦝꦠꦼꦁꦏꦸꦭꦱꦢꦪ꧈ꦩꦤꦮꦶꦏꦭꦩ꧀ꦥꦃꦲꦤ꧀ꦩꦏꦠꦼꦤ꧀꧈ꦠꦩ꧀ꦠꦸꦩꦁꦒꦶꦃꦏꦱꦫꦱ꧀ꦱꦤ꧀ꦲꦶꦁꦭꦲꦶꦂꦧꦠꦺꦴꦱ꧀ꦱꦶꦥꦸꦤ꧀꧉

ꦥꦮꦂꦠꦺꦴꦱ꧀ꦱꦏꦶꦁꦄꦢ꧀ꦩꦶꦤ꧀ꦱ꧀ꦠꦿꦱꦶ

꧋ꦲꦶꦁꦏꦗꦮꦺꦤ꧀ꦤꦺꦴꦩꦼꦂ 3꧈ꦮꦺꦴꦤ꧀ꦠꦼꦤ꧀ꦮꦁꦱꦸꦭ꧀ꦭꦤ꧀ꦱꦼꦫꦠ꧀ꦝꦠꦼꦁꦭꦁꦒꦤ꧀ꦤꦤ꧀ꦤꦺꦴꦩꦼꦂ 419 ꦲꦶꦁ꧇ꦯꦼꦩꦫꦁ꧉ꦥꦸꦤꦶꦏꦊꦥꦠ꧀꧇ꦊꦉꦱ꧀ꦱꦶꦥꦸꦤ꧀꧇ꦲꦶꦁꦯꦼꦩꦫꦁ꧈(ꦩꦢꦶꦪꦸꦤ꧀)꧉

꧋ꦭꦁꦒꦤ꧀ꦤꦤ꧀ꦤꦺꦴꦩꦼꦂ 2992 ꦲꦶꦁꦡꦸꦒꦸ(ꦦꦸꦂꦮꦲꦱꦿꦶ)꧉ꦄꦢꦿꦺꦱ꧀ꦱꦩ꧀ꦥꦸꦤ꧀ꦏꦮꦼꦮꦃꦲꦤ꧀꧇ꦑꦼꦝꦶꦫꦶ꧉ꦝꦸꦥ꧀ꦭꦶꦏꦠ꧀ꦏꦏꦶꦤ꧀ꦠꦸꦤ꧀꧉

꧋ꦏꦗꦮꦺꦤ꧀ꦤꦺꦴꦩꦼꦂ 1-2 ꦱꦲ 3 ꦠꦲꦸꦤ꧀ꦥꦸꦤꦶꦏ꧈ꦱꦩ꧀ꦥꦸꦤ꧀ꦠꦼꦭꦱ꧀꧈ꦥꦫꦭꦁꦒꦤ꧀ꦤꦤ꧀ꦲꦺꦁꦒꦭ꧀ꦧꦺꦴꦠꦼꦤ꧀ꦱꦒꦼꦢ꧀ꦠꦩ꧀ꦥꦶ꧉ꦏꦮꦸꦤꦶꦔꦤ꧀ꦤꦱꦲꦱꦩ꧀ꦥꦸꦤ꧀ꦲꦤ꧀ꦢꦢꦺꦴꦱ꧀ꦱꦏꦼꦤ꧀ꦕꦸꦮꦤꦶꦁꦥꦁꦒꦭꦶꦃ꧉

ꦧꦊ ꦥꦸꦱ꧀ꦠꦏ꧉











[image: ]

[image: ]

Dijupuk saka "https://jv.wikisource.org/w/index.php?title=Kaca:Kajawen_05_1928-01-18.pdf/7&oldid=6921"


				
			

			
			

		
		
		  
  	
  		 
 
  		
  				Pungkasan dibesut kala 8 Agustus 2021, tabuh 12.31
  		
  		 
 
  	

  
	
			
			
	    Basa

	    
	        

	        

	        Kaca iki ora ana ing basa liyané.

	    
	
	[image: Wikisumber]



				 Kaca iki binesut pungkasan nalika 8 Agustus 2021, pukul 12.31.
	Isi cumepak kanthi pangayoman CC BY-SA 4.0, kajaba ana katerangan liyané.



				Niti privasi
	Bab Wikisumber
	Sélakan
	Kodhe Ètik
	Juru pangembang
	Setatistik
	Pranyatan kuki
	Bebakuning Panganggo
	Dhèstop



			

		
			








